
ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
«Անշարժ գույք հետ վերցնելու և ամրացնելու մասին» Կառավարության որոշման նախագծի ընդունումը պայմանավորված է ՀՀ ազգային անվտանգության ծառայության սահմանապահ զորքերի առջև դրված խնդիրների արդյունավետ լուծման և պետական սեփականություն հանդիսացող անշարժ գույքի արդյունավետ օգտագործման անհրաժեշտությամբ:

Առաջարկվող կարգավորման բնույթը   
Հայաստանի Հանրապետության կառավարության 2006 թվականի հունվարի 26-ի «Շենքեր ամրացնելու մասին՚՚ N138-Ա որոշման 2-րդ կետով նախատեսվել էր Սյունիքի մարզի առողջապահական համակարգի օպտիմալացման ծրագրի իրականացման արդյունքում ազատված և Սյունիքի մարզպետարանի տնօրինությանը հանձնված Կապան համայնքի Սյունիք բնակավայրում գտնվող, պետական սեփականություն հանդիսացող, հիվանդանոցի շենք-շինությունները հանձնել  Հայաստանի Հանրապետության առողջապահության նախարարության «Հատուկ վտանգավոր վարակների կանխարգելման կենտրոն» պետական ոչ առևտրային կազմակերպությանը, սակայն մինչ օրս անշարժ գույքի նկատմամբ իրավական ձևակերպումներ չեն իրականացվել (չի կնքվել անհատույց օգտագործման պայմանագիր, չի իրականացվել գույքային իրավունքների պետական գրանցում), թեև այն փաստացի մինչև 2019 թվականը օգտագործվել է Առողջապահության նախարարության «Հատուկ վտանգավոր վարակների կանխարգելման կենտրոն» ՊՈԱԿ-ի կողմից: Ներկայումս նշված անշարժ գույքը չի շահագործվում որևէ կազմակերպության կողմից:
ՀՀ ազգային անվտանգության ծառայությունը առաջարկել է ՀՀ կառավարությանը` իր առջև դրված խնդիրների իրականացման նպատակով նշված անշարժ գույքն ամրացնել ԱԱ ծառայությանը: ՀՀ Վարչապետի հանձնարարությամբ պետական գույքի հետագա տնօրինման հարցը քննարկվել է ՀՀ վարչապետի 2021թ. հունվարի 15-ի «Միջգերատեսչական աշխատանքային խումբ ստեղծելու մասին» N23-Ա որոշմամբ ստեղծված աշխատանքային խմբի 24.08.2021թ. կայացած նիստում և տրվել դրական եզրակացություն:
Կազմված որոշման նախագծով առաջարկվում է Սյունիքի մարզի առողջապահական համակարգի օպտիմալացման ծրագրի իրականացման արդյունքում ազատված և Սյունիքի մարզպետարանի տնօրինությանը հանձնված՝ Հայաստանի Հանրապետության Սյունիքի մարզ, Կապան համայնք, Սյունիք գյուղի 1-ին փողոց N15 հասցեում գտնվող, 12486540,0 դրամ հաշվեկշռային արժեքով, 778,4 քառ.մետր ներքին մակերեսով հիվանդանոցի շենքը և 165,3 քառ.մետր ընդհանուր մակերեսով շինություններն ու դրանց սպասարկման համար առանձնացված 0.47726 հեկտար հողամասը (սեփականության իրավունքի պետական գրանցման վկայական` N12052022-09-0041, շուկայականին մոտարկված կադաստրային արժեքը` 39485641,2  դրամ) հետ վերցնել և իր առջև դրված խնդիրների արդյունավետ լուծման համար այն ամրացնել Հայաստանի Հանրապետության ազգային անվտանգության ծառայությանը:
[bookmark: _GoBack]Նախագծի ընդունումից հետո պետական բյուջեի եկամուտներում և ծախսերում փոփոխություններ չեն առաջանա:

 Ակնկալվող արդյունքը
Նախագծի ընդունման արդյունքում Հայաստանի Հանրապետության ազգային անվտանգության ծառայությանը կամրացվի անշարժ գույք, որը կհատկացվի Հայաստանի Հանրապետության ազգային անվտանգության ծառայության սահմանապահ զորքերին` իրենց առջև դրված խնդիրների արդյունավետ լուծման համար: 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ կառավարության 2021-2026թթ. ծրագրի 
- 1-ին կետով հաստատված «Ազգային անվտանգության մարմինների կայուն համակարգը» ենթաբաժնից, համաձայն որի անհրաժեշտ է իրականացնել սահմանապահ ստորաբաժանումների տեղակայման վայրերի կառուցման և արդիականացման աշխատանքներ:
- 6.7-րդ «Պետական գույքի արդյունավետ կառավարում» բաժնից, համաձայն որի բացահայտվելու և կանոնակարգվելու են պետական գույքի օգտագործումը կանոնակարգող իրավական ակտերի պահանջներից շեղումները, խախտումները:

Նախագծի մշակման գործընթացում  ներգրավված ինստիտուտները և անձինք
	ՀՀ Սյունիքի մարզպետարան
ՀՀ ՏԿԵՆ պետական գույքի կառավարման կոմիտե










